
KOPANO EKA TLHOLA NTWA 
KGATLHANONG LE DIKGOKA TSA BONG

Government Communication and 
Information System (GCIS) mmo-
go le Sepodise sa Africa Borwa 
(SAPS), Mekgatlho esa direng 

porofete (NPO`s) Lefapha la tlhabololo ya 
Loago(Social Development) le Lekgotla la 
Bosechaba la Batshutshisi (NPA), ba nnile le 
puisano ka ntwa kgatlhanong le dikgoka tsa 

bong. Tiragalo e ke nngwe ya tse dintsi mo 
nageng, tse di dirilweng morago ga go thank-
golola semmuso ga matsatsi ale lesome le 
borataro ago lwantsa tshotlakako ya basadi le 
bana.Puisano e ene e tshwaretswe ko motse 
setoropong wa Jouberton mo masepaleng 
wa Matlosana Ngwanatsele a tlhola malatsi 
ale some a mabedi le botlhano.

Mo mosong wa letsatsi le, goile ga simolol-
wa ka mogwanto, o oneng o eteletswe pel e 
ke baagi , borra ditekisi le mafapha a puso a 
farologaneng. Baagi bane ba neelwa dipam-
pitshana tse di neng dinale melaetsa ka tshot-
lakako ya basadi le bana.
Molaetsa mogolo wa letsatsi o tlile ka Colo-
nel Selepe wa Seteishene sa Mapodise sa 

Jouberton, mme ene orile “reka fenya ntwa e fela fa ditiragalo tse 
dika begiwa ko mapodiseng nako le nako fa mongwe a itemoge-
la tshotlakako kgotsa a e bona e diragalela moagisani, reseka ra 
tshaba gore reka tlhaselwa fa badira molato baka lemoga gore ke 
mang a begileng, ntwa e e tlhoka rele mmogo re e tshwaragane-
tse”.

Mme Palesa Mpatane wa Lekgotla la Bosechaba la Batshutshisi, 
one a tlhalosa ka boripana tiro ya Lefelo la Tlhokomelo la Thuthu-
zela , a rotloetsa baagi go bega ditiragalo tse lego etela lefelo le.
Baagi ba kaile fa ba itumeletse tiragalo e , e nnile botlhokwa thata 
mo go bone ka gonne ba ithutile gole gontsi, ebile ba ka rata go 
nna le dipuisano tsa mofuta o nako le nako.

The attendants of the dialogue listening attentively to the speakers.

The opening of the GBVF dialogue by the pastor.

Priority: A capable, ethical and developmental state  

TEMOSO YA BAAGI KA 
DIKGOKA TSA BONG
By Fatima Modise: GCIS, Northwest

Government Communication and Information 
System (GCIS) mmogo le Cooperative Gover-
nance and Traditional Affairs (Cogta), ba tsho-
tse karolo mo metseletsele ya go lemosa baagi 

ka dikgoka tsa bong. Ditiragalo tse di diragetse fa Ngwa-
naatsela a tlhola malatsi ale masome a mabedi le bosupa 
kwa torotswaneng ya Stella gaufi le Vryburg, motlase ga 
masepala wa Naledi, fa ya bobedi e tshwaretswe kwa mo-
tse setoropong wa Rekgaratlhile. Batla kopanong ene ele 
badiri ba Masepala wa Naledi ba ba dirang ka tsa botlhoko-
medi jwa baagi mme bane ba patilwe ke bangwe ba batsa-
maise, le Mokgatlho wa bagodi wa Kgalalelo (Kgalalelo 
Service Club).

Metseletsele e, ene ele ka go lemosa baagi ka botlhokwa 
jwa go bega dikgetsi tse di kaga dikgoka tsa bong, gape 
reile ra lemosa baagi go bua le bana ba dikolo go fokotsa 
meletlo ya go tswalela morago ga go fetsa ka ditlhatlhobo 
tsa mafelo a ngwaga, ka gonne meletlo e enale go tlhola 
dintwa le di kgogakgogano ka lebaka la tiriso ya diritibatsi. 
Baagi bane ba lemosiwa ka ditlamorago tse diseng mona-
te tse di amang basadi le bana le Sechaba ka kakaretso ka 
ntlha ya dikgoka tsa bong. Dipampitshana le dibukana tse 
dinang le melaetsa ka dikgoka tsa bong dine tsa phatlha-
ladiwa ko dikopanong tse, gore baagi banne le dinommore 
tsa megala goka leletsa Thuthuzela Care Centres, Mapo-
dise, Badiredi loago le ba bangwe botlhe b aba botlhokwa 
mo ntweng e e kgatlhanong le dokgoka tsa bong.

Ms Fatima Modise from GCIS infoming the 
community about the effect of GBV.

Mr Itemogeng Maimane 

“ Lerona re kile ra nna basha 
mo dingwageng tse di fetileng, 

mme rene re kopa batsadi 
go dula le ditsala mo gae mo 

tlase ga setlhare, re inwela fela 
dino tsididi tse eseng nnotagi, 
gole gantsi nnotagi ke yone e 

tlholang dintwa”.

MOGWANTO KGATLHANONG 
LE DIKGOKA TSA BONG
By Lilly Mohlosana, GCIS: Northwest Province 

Ngwanatsele a 
tlhola malatsi 
ale masome a 
mabedi le bot-

lhano, Government Com-
munication and Information 
System (GCIS) mmogo le 
Seteishene sa Mapodise sa 
Tlhabane, Setlhopa sa baagi 
se se thusanang le Sepodise 
(CPF), Lefapha la tlhabololo 
ya loago (DSD), Mokgatlho 
wa Bosechaba wa Batshut-
shisi (NPA) le Mokgatlho 
wa Tlhabololo ya Baagi wa 
Kikeng, ba tseile karolo mo 
mogwantong kgatlhanong le 
dikgoka tsa bong, ele mok-
gwa wa go bontsha kemo 
kgatlhanong.
Ngwaga le ngwaga fa Ng-
wanaatsele a tlhola malatsi 
ale masome a mabedi le 
botlhano, go simololwa ntwa 
kgatlhanong le dikgoka tsa 
bong naga ka bophara, mme 

ngwaga o setlhogo sa teng 
ke “ Letsema: banna, basadi, 
basimane le basetsana ba 
dirisana mmogo go fedisa 
dikgoka tsa bong”.
Setlhopa sa baagi se se 
thusanang le Sepodise 
(CPF) se rotloeditse banna 
go ema, ba nagane gabedi 
mme ba tsamaye go efoga 
seemo se ba se itemogelang 
ka nako eo, ka gonne fa mai-
kutlo a ka ya kwa godimo, 
baka iphitlhela ba tsene mo 
mathateng. O rotloeditse 
gape banna gore le bone ba 
etele diteishene tsa map-
odise go bega dikgetsi tsa 
dikgoka tsa bong.
Mme Masego Kwadi wa 
Mokgatlho wa Tlhabololo ya 
baagi wa Kikeng, o kaile fa 
a dumela gore rotlhe renale 
maikarabelo a go fedisa dik-
goka tsa bong.

Members of the community at Tlhabane police station.

CPF and KIKENG community development 
organisation during the GBVF march. 

Ms Mohlosana from GCIS and members of the 
community in blue during the GBVF march.

Ms Rachel Tage 

“Lefa rele baratani, 
fa kere nnya ke nnya, 
petelelo ga e monate”.

Ms Mapho Moeti 

“Ke motswasetlhabelo wa 
dikgoka tsa bong, ebile ke ema 
le basadi botlhe ba ba tshabang 

go bega dikgetsi tsa bone ko 
molaong”.

